
MAKTABGACHA TA’LIM 
MUASSASALARIDA MUSIQA 
TINGLASH

Xodjayeva Nilufar Latipovna
Andijon davlat universiteti Sport va san’at fakulteti
“Musiqa ta’limi” kafedrasi o‘qituvchisi

Annotatsiya: Ushbu maqolada musiqa tinglash jarayonida bolalar turli bastakorlarning asarlaridan namunalar tinglay-
dilar hamda uning yoshlar tarbiyasidagi o‘rni va ahamiyati keng yoritilgan. Musiqa tinglash orqali bolalarning estetik didini 
shakllantirish, jahon musiqa san’ati durdonalari bilan tanishtirish, musiqaning ifoda vositalarini o‘rgatish, yuqori badiiy 
saviyadagi musiqiy asarlarga nisbatan muhabbat uyg‘otish masalalari tahlil qilingan. Shuningdek, maqolada musiqa 
tinglash jarayonida ijodkorlikni rivojlantirish, jamoada ishlash ko‘nikmalarini shakllantirish hamda bo‘sh vaqtni mazmunli 
tashkil etish imkoniyatlari tahlil etilgan. Amaliy misollar asosida musiqa tinglashning tarbiyaviy, estetik va ijtimoiy funksi-
yalari ochib berilgan.

Kalit so‘zlar: musiqa tinglash, estetik did, musiqa mashg‘ulotlari, qalb olamiga sayohat, milliy ma’naviyat, musiqiy 
marosim, iqtidorli bolalar, do‘stlik, jahon musiqa san’ati.
Abstract: This article explores the process of listening to music in preschool education, during which children are intro-
duced to works by various composers. The article highlights the significance of music listening in the upbringing of young 
children. It analyzes how listening to music helps develop children’s aesthetic taste, introduces them to the masterpieces 
of world musical art, teaches musical expression techniques, and fosters a love for high-quality musical works. Addition-
ally, the article examines opportunities to nurture creativity, improve teamwork skills, and meaningfully organize free time 
through music listening. Practical examples are used to reveal the educational, aesthetic, and social functions of this 
activity.

Key words: listening to music, aesthetic taste, music lessons, journey into the soul, national spirituality, musical ceremo-
nies, gifted children, friendship, world musical art.
Аннотация: В данной статье рассматривается процесс прослушивания музыки детьми, включающий примеры 
произведений различных композиторов, а также его роль и значение в воспитании подрастающего поколения. 
Раскрываются вопросы формирования эстетического вкуса детей посредством прослушивания музыки, знаком-
ства с шедеврами мирового музыкального искусства, обучения средствам музыкальной выразительности и при-
вития любви к произведениям высокого художественного уровня. Также анализируются возможности развития 
творческих способностей, навыков коллективной работы и содержательной организации досуга. На основе прак-
тических примеров выявлены воспитательные, эстетические и социальные функции прослушивания музыки.

Ключевые слова: прослушивание музыки, эстетический вкус, музыкальные занятия, путешествие в мир души, 
национальная духовность, музыкальные церемонии, одарённые дети, дружба, мировое музыкальное искусство.

KIRISH
Har bir insonning qalbida musiqaga bo‘lgan ehtiyoj yashirin bo‘ladi. Bu ehtiyoj bolalik davridan boshlab 

tabiiy ravishda shakllanadi va uni to‘g‘ri yo‘naltirish hamda rivojlantirish orqali insonning dunyoqarashi, estetik 
didi va ruhiy olami boyib boradi. Ayniqsa, maktabgacha ta’lim yoshidagi bolalar uchun musiqiy tarbiyaning ta’siri 
beqiyosdir. Dars jarayonida beriladigan nazariy bilimlar yetarli bo‘lmasligi mumkin, shu sababli darsdan tash-
qari mashg‘ulotlar, xususan, musiqiy faoliyatlar alohida ahamiyat kasb etadi.

Musiqiy mashg‘ulotlar – bu faqat kuy yoki qo‘shiqni o‘rganish emas, balki bolaning qalb olamiga sayohat 
qilish, ichki his-tuyg‘ularini ifoda etish imkonini beruvchi jarayondir. Ushbu mashg‘ulotlar orqali bolalar milliy 
ma’naviyatimiz va musiqiy marosimlarimiz bilan yaqindan tanishadi, sahnada o‘zini tutish, jamoa bilan ishlash 
kabi ko‘nikmalarni egallaydi.

Eng muhimi, ular san’atga mehr qo‘yadi va ma’naviy jihatdan boyiydi. Bugungi zamonaviy ta’lim jarayonida 
ana shunday mashg‘ulotlarning ahamiyati ortib bormoqda. Ular nafaqat iqtidorli bolalarni aniqlash va rivojlan-



AKTABGACHA VA
AKTAB TA’LIMI

AKTABGACHA VA
AKTAB TA’LIMI

775

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, iyun, №6-son

tirishga xizmat qiladi, balki har bir bolaning bo‘sh vaqtini mazmunli tashkil etish hamda uni yot g‘oyalardan 
asrashda samarali vosita sifatida xizmat qilmoqda. Zero, yuragi musiqa bilan to‘lgan yosh qalb yomon yo‘lni 
tanlamaydi.

Bolalarning musiqiy bilimlar tizimida musiqa tinglashning o‘rni va ahamiyatini baholash oson emas. Musiqa 
tinglamasdan turib madaniyatni o‘rgatish, jahon musiqa san’ati durdonalari bilan tanishtirish, musiqaning ifoda 
vositalarini o‘rgatish va yuksak badiiy saviyadagi asarlarga nisbatan muhabbat uyg‘otish mumkin emas. Ushbu 
fazilatlarni shakllantirishda musiqa tinglash jarayoni muhim omil sifatida namoyon bo‘ladi.

MAVZUGA OID ADABIYOTLAR SHARHI 
Musiqa tinglash jarayonida bolalar turli bastakorlarning asarlaridan namunalar tinglaydilar. Shostako

vichning so‘zlari bilan aytganda: “Musiqani sevish uchun, avvalo uni tinglash kerak.” Vatan, do‘stlik, mehnat 
va boshqa jismoniy hamda aqliy faoliyatlarga bag‘ishlangan musiqiy asarlarni tinglash bolalarga ijobiy ta’sir 
ko‘rsatadi. Agar bola tinglagan musiqa yoki san’at asari haqida hech qanday savol bermasa, unda hissiyot 
yuzaga kelmasa, bu aloqaning shaxsiy munosabat bilan bog‘lanmagan, yuzaki xabar tarzida qolganini bildiradi. 
Bunday holatda, pedagogik vazifa bajarilmagan, maqsadga erishilmagan hisoblanadi.

V.I. Petrushin o‘zining “Musiqiy psixologiya” asarida musiqaning psixologik xususiyatlari va musiqa 
idroki haqida so‘z yuritadi. Uning fikricha, tinglovchi biror musiqiy asarni ilgari eshitgan bo‘lsa, uning muallifi 
yoki nomini tezda aniqlay oladi. Har bir musiqiy asar insonda avvalgi hayotiy taassurotlarni uyg‘otadi. Biroq 
tinglovchi asarni idrok etishda o‘z kayfiyati emas, balki kompozitorning ruhiy holati va his-tuyg‘ularini anglay 
olishi zarur. Petrushinga ko‘ra, musiqiy idrok – bu musiqani eshitish qobiliyatining shakllanishiga bog‘liq. Shu 
bilan birga, insonning tarbiyalangan muhit, bilim darajasi va yoshi ham uning musiqiy idrokiga bevosita ta’sir 
qiladi. Olimning fikricha, har bir kishining musiqiy didi uning yashash joyi va ijtimoiy muhit bilan chambarchas 
bog‘liq. U yana ta’kidlaydiki, “musiqiy idrok tafakkurning boshlang‘ich bosqichidir”.

Petrushinning fikrlarini umumlashtirgan holda quyidagi xulosalarga kelish mumkin:

•	 Musiqiy idrok eshitish sezgisi bilan chambarchas bog‘liqdir.

•	 Musiqani anglashda ilgari orttirilgan taassurotlar faollashadi.

•	 Insonlarning musiqiy didi ular yashayotgan ijtimoiy muhit bilan bog‘liq bo‘ladi.

•	 Musiqiy idrok tafakkur jarayonining ilk bosqichlaridan biridir.

N.A. Vetlugina o‘zining “Musiqani idrok etish” nazariyasida musiqaning ta’sirchanligi va uni ong orqali 
idrok etish malakalarini shakllantirish bosqichlarini yoritadi. Vetlugina, ayniqsa, bolalarning musiqiy asarlarni 
idrok etish muammosi bilan chuqur shug‘ullangan. U ijro etishdan ko‘ra musiqa tinglash ruhiyatga kuchliroq 
ta’sir ko‘rsatishini ta’kidlaydi. Vetlugina musiqa tinglash jarayonining o‘ziga xos metodikasi bo‘lishi kerakligini 
ham qayd etadi. Maktablarda bolalarga turli mazmundagi qo‘shiqlarni tinglatishda, bu jarayonni pedagogik 
maqsadga yo‘naltirilgan holda samarali tashkil etish lozim. Uning fikricha, musiqaning kuy va ifoda vosita-
lari inson his-tuyg‘ulariga ta’sir qilib, turli kayfiyatlarni uyg‘otadi. Qo‘shiqning matni va g‘oyaviy mazmuni esa 
tinglovchilarning ongiga ta’sir qilib, ularda fikrlashga undovchi hayajonni keltirib chiqaradi.

B.V. Asafev (1884–1949) esa musiqa tinglash va uni idrok etishni ikki xil tarzda izohlaydi:

•	 Tinglovchi musiqa bilan uyg‘unlashib, undan zavqlanadi va bu holat kundalik odatga aylanadi.

•	 Tinglovchi o‘zini butunlay musiqa ummoniga sho‘ng‘diradi, qalbi bilan uni his qiladi va musiqa bilimdoni 
sifatida tinglaydi.

Asafev musiqa tinglovchilarini ham farqlaydi. Unga ko‘ra, musiqa bilimdonlari va havaskorlar musiqani 
turlicha idrok etadi. Musiqashunoslar musiqani tinglaganda uning ijodkori, shakli, xarakteri va janri haqida to‘liq 
fikr yurita oladi. Boshqa tomondan, havaskor tinglovchilar faqatgina musiqaning umumiy xarakteri yoki badiiy 
obrazini qisman anglay oladilar.

TADQIQOT METODOLOGIYASI
Ushbu tadqiqotda ma’lumotlar asosan maktabgacha ta’lim muassasalarida olib borilgan kuzatuvlar, 

musiqiy mashg‘ulotlar videoyozuvlari tahlili va tarbiyachilar hamda musiqa rahbarlari bilan suhbatlar orqali 
yig‘ildi. Olingan ma’lumotlar kontent tahlili usuli orqali saralandi hamda bolalarning musiqani idrok etishiga ta’sir 
etuvchi omillar aniqlab chiqildi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

776

2025-yil, iyun, №6-son

TAHLIL VA NATIJALAR
Asarni anglashning ikkinchi bosqichida bola asar haqida o‘z fikrini bayon qilishi, uning g‘oyaviy-badiiy 

mazmunini baholashi, xarakterli xususiyatlarini tahlil qila olishi zarur. Bu bosqichda tanqidiy fikrlash, san’at-
shunoslik va muallif ijodiga oid to‘plangan bilimlar mujassam bo‘ladi. Musiqa tinglash, yakkanavoz va jo‘rnavozni 
farqlay olish, cholg‘u asboblari va ularning tembrlarini ajrata bilish, musiqiy did va idrokni rivojlantirish hamda 
o‘zbek, qardosh va jahon bastakorlarining asarlarini eshitish orqali musiqiy-nazariy bilimlar kengayadi. Ushbu 
bilimlar bolalarning musiqiy-estetik saviyasini oshirishda muhim rol o‘ynaydi.

Bolalarning musiqani idrok etish malakalarini shakllantirish, musiqaning tilini tushunishga o‘rgatish, sevimli 
asarlarini tanlab olishga yo‘l ochish, mualliflarga nisbatan minnatdorlik tuyg‘usini uyg‘otish va milliy hamda 
mumtoz musiqaga qiziqish hosil qilish muhim vazifalardandir. Maktabgacha ta’lim muassasalarida bolalarning 
yoshi, rivojlanish darajasi va qiziqishlariga mos, badiiy mazmuni boy, yuksak g‘oyalarni o‘zida aks ettiruvchi 
musiqalar yangrashi zarur. Bolalar oilada, televidenie, radio, teatr, konsert yoki boshqa jamoat joylarida doimiy 
ravishda musiqaga duch keladilar. Shunday bo‘lsa-da, ular eshitayotgan musiqaning barchasi ham yosh xusu-
siyatlariga mos emasligi yoki ularni to‘laqonli anglashga qodir emasliklarini inobatga olish lozim. Shu sababli 
musiqa mashg‘ulotlari, ayniqsa, tinglash jarayonlari bolalarning musiqiy faoliyatini pedagogik maqsadga 
muvofiq ravishda boshqarish va yo‘naltirishda, estetik tarbiya berishda muhim vosita sifatida xizmat qiladi.

Ta’lim jarayonidagi har bir musiqiy faoliyat – xoh u qo‘shiq kuylash, xoh musiqa savodi, xoh musiqa 
tinglash bo‘lsin – barkamol shaxsni tarbiyalashga qaratilgandir. Musiqa madaniyati darslari o‘ziga xosligi bilan 
ajralib turadi, chunki unda musiqa ta’limining bir qancha yo‘nalishlari uyg‘unlashgan bo‘ladi. Ayniqsa, xor bo‘lib 
kuylash va musiqiy asarlarni tinglash orqali bolalarning musiqiy didi shakllanadi. Mashg‘ulotlar tarkibida qo‘shiq 
kuylash, cholg‘u asboblarida jo‘r bo‘lish, musiqa ostida ritmik harakatlar bajarish orqali estetik idrok va ijodiy 
qobiliyat yuksaladi. Bolalarda musiqaga mehr uyg‘otish uchun, avvalo, ular tinglayotgan asarni sevishi kerak. 
Bu esa faqat yuksak badiiy-estetik qiymatga ega asarlar orqali ta’minlanadi.

Mahoratli ijrochidan eshitilgan musiqiy asar bolada chuqur taassurot, hissiyot va fikr-mulohazalarni 
uyg‘otadi. Qo‘shiqning tinglovchiga ta’siri asarning qanday ijro etilgani, sozanda yoki xonandaning mahorati 
bilan chambarchas bog‘liq. Biroq bu holatning o‘zi yetarli emas. Tinglovchi asarning muallifi, yaratilgan davri, 
shakli, turi, o‘lchovi, ritmi kabi xususiyatlar haqida yetarli bilimga ega bo‘lsa, asarning mazmunini to‘la anglab, 
u orqali hissiy va ongli yuksalishga erishadi.

Milliy musiqamizni to‘g‘ri idrok etishga tayyorlash maktabgacha ta’limdagi eng muhim vazifalardan biridir. 
Bu jarayonni amalga oshirish musiqa rahbarining zimmasiga katta mas’uliyat yuklaydi. Musiqa tinglatishdan 
avval bolalar bilan qisqacha suhbat o‘tkazish, asarning mazmuni, xarakteri va muallifi haqida ma’lumot berish 
zarur. E. Gorskaya ta’kidlaganidek, tinglashdan avvalgi suhbat bolani psixologik tayyorlaydi. Asarning janri, 
yaratilish tarixi, g‘oyaviy yo‘nalishi haqida berilgan izoh tinglovchining asarni to‘laqonli idrok etishiga zamin 
yaratadi. Shuningdek, bolalarga musiqiy asarlar orqasida ma’lum voqeliklar, his-tuyg‘ular va fikrlar mavjudligini 
tushuntirish ularning hayotiy tajribasiga asoslanishi lozim.

Musiqiy tarbiyada bolalarni nafaqat ijro etishga, balki musiqani emotsional va ruhan anglashga ham 
o‘rgatish kerak. Odatda bolalar musiqani qo‘shiq kuylash orqali eshitadilar, ammo bu etarli emas. Musiqa 
rahbari bolalarni murakkabroq kuy va asarlarni tinglashga tayyorlashi kerak. Bu esa rahbarning ijrochilik qobili-
yatiga bog‘liq. Agar rahbar bunday salohiyatga ega bo‘lmasa, u holda zamonaviy texnik vositalar – audiofayllar, 
musiqiy markazlar, kompyuterlar yordamida bolalarning emotsional holatini uyg‘otishi mumkin. Biroq magni-
tofon orqali tinglatilgan asarga qaraganda rahbarning o‘zi ijro etgan asar bolalarda kuchliroq ta’sir uyg‘otadi. 
Eng yaxshi natija esa – asarni avval rahbar o‘zi ijro etib, so‘ng texnik vosita orqali tinglatgan holatda yuzaga 
keladi.

Boshlang‘ich sinflarda musiqa tinglash bo‘yicha quyidagi asosiy yo‘nalishlar mavjud:

•	 birinchidan, har xil mazmundagi va mualliflikdagi asarlarni tinglash orqali musiqiy zahira to‘plash;

•	 ikkinchidan, musiqiy termin va tushunchalarni o‘zlashtirish, musiqa ifoda vositalari va asar elementlari 
haqida boshlang‘ich bilimlarga ega bo‘lish.

Tinglash jarayoni bosqichma-bosqich tashkil etiladi:

1)	 asar haqida kirish so‘zi;

2)	 asarni ijroda yoki yozuvdan tinglash;

3)	 musiqiy va badiiy jihatdan suhbat orqali tahlil qilish;

4)	 asarni takror tinglab, yakuniy xulosalar chiqarish.

Agar bolalar tinglagan asarlar mazmunini anglab, kompozitorlar haqida qisqacha ma’lumotga ega bo‘lishsa, 
bu mashg‘ulotning asosiy maqsadiga erishilgan bo‘ladi. Tinglash jarayonida ular quyidagi ko‘nikmalarni shak-
llantiradi:

•	 musiqiy asarni jimlikda, diqqat bilan tinglash;

•	 asar mazmuni va xarakterini anglash;

•	 musiqaning janrlari va tembrlari haqida tushunchaga ega bo‘lish;

•	 turli xor turlari (erkaklar, ayollar, bolalar, aralash) va yakkanavozlarni farqlay olish;

•	 milliy cholg‘ular, orkestr turlari va musiqa janrlarini ajrata olish.

Amaliy tajriba shuni ko‘rsatadiki, bolalar tinglagan asarlari bo‘yicha chizgan rasmlari orqali o‘z taassu
rotlarini ifoda etishadi. Musiqa rahbari bu tasviriy faoliyat asosida ularning tafakkuri, idroki va ong darajasini 
baholashi mumkin. Tinglash davomida guruhda tinchlikni saqlash muhim shart hisoblanadi. Jimlikda tinglashga 
odatlangan bola keyinchalik yuksak madaniyatli shaxsga aylanishi ehtimoli yuqori.

Musiqiy asarlarni takroran tinglash – bilimlarni chuqurlashtirishning asosiy vositalaridan biridir. Har 
bir bolaning tinglagan asar yuzasidan o‘z fikrini bayon qilishi, savollarga javob bera olishi tinglov tajribasini 
kengaytiradi. Masalan: “Bu qo‘shiqni ilgari eshitganmisiz?”, “Qayerda eshitgansiz?”, “Qo‘shiq sizga yoqdimi?”, 
“Mazmunini tushuntirib bera olasizmi?” kabi savollar orqali bolalarda chuqur mushohada qilish, diqqat bilan 
eshitish, mustaqil fikr yuritish ko‘nikmalari shakllanadi.

Xulosa qilib aytganda, bolalarga musiqa tinglash madaniyatini o‘rgatish, ularni jahon musiqa san’ati 
durdonalari bilan tanishtirish, musiqaning boy ifoda vositalarini anglatish va yuqori badiiy saviyadagi asarlarga 
muhabbat uyg‘otish orqali musiqiy tarbiyaning ta’siri kuchayadi. Bu esa, o‘z navbatida, musiqani hayotiy-estetik 
anglash va musiqiy tafakkurni shakllantirishning muhim bosqichidir. 

XULOSA VA TAKLIFLAR
Musiqiy ta’lim tizimida, xususan, musiqa tinglash uning mazmunini tashkil etuvchi asosiy tarkibiy qism-

lardan biridir. Bolalar musiqa tinglash jarayonida yakkanavoz va jo‘rnavozni ajrata olishlari, ansambl va orkestr 
ijrosini farqlashlari, sozlar va cholg‘u asboblarining tembrlarini taniy olishlari, shuningdek, o‘zbek, qardosh va 
jahon xalqlari bastakorlarining asarlaridan namunalar tinglash malakasini egallashlari zarur.

Musiqa tinglash mashg‘ulotlarda barcha faoliyat turlari bilan uzviy bog‘liq holda amalga oshiriladi. Demak, 
musiqa tinglash orqali bolalarda musiqani anglash, uning obrazlari vositasida hayotni va borliqni estetik idrok 
etish, tushunish va bilish qobiliyati rivojlanadi.

Yuqorida keltirilgan pedagogik va metodik shart-sharoitlar to‘liq bajarilgan taqdirda, bolalarda musiqiy 
asarlarni badiiy-g‘oyaviy jihatdan mantiqan to‘g‘ri idrok etish, musiqiy tafakkur va didni shakllantirish, asarni 
qadrlash va to‘g‘ri baholash ko‘nikmalarini rivojlantirish uchun samarali asos yaratiladi.

Foydalanilgan adabiyotlar ro‘yxati:
1.	 Yo‘ldoshev T. Tarbiyaning nazariy asoslari. – Toshkent: O‘qituvchi, 2007 yil.
2.	 Raxmonov A. Musiqa pedagogikasi asoslari. – Toshkent: Ilm Ziyo, 2008 yil.
3.	 Abduraxmonova Z. Estetik tarbiya va musiqa darslarning ahamiyati. // Ta’lim va tarbiya, 2021, №4. – B. 25–28.
4.	 Sharipova G. Musiqa ta’limda innovatsion yondashuvlar. // Zamonaviy ta’lim, 2020, №1. – B. 33–36.

ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


